
A vila de Celanova conformou sempre unha colectividade
viva, vigorosa e liberal. Dela, dende os avatares revolucionarios
provenientes do romanticismo do século XIX, século fructífero
para os cambios históricos e sociais, xurdiron personaxes con
vidas, pensamentos, inquedanzas e paixóns xemelgas como foron
Manuel Curros e Castor Elices.

Se de Curros se fixeron numerosos estudios e reedicións da
súa prolífica obra literaria, non foi así de Castor Elices. En días vin-
deiros sairá do prelo unha recompilación da súa obra acompañada
dunha biografía da miña autoría que espero que o saquen dese seu
esquecemento.

Castor Elices naceu nesta vila celanovesa o 12 de xaneiro
de 1847, fillo de José María Elices e Laureana Rodríguez, foi bau-
tizado, como lle ocorreu a Curros, 4 anos máis tarde, na parroquia
de San Verísimo. Realizou os estudios de bacharelato no Instituto
de Segundo Ensino de Ourense entre 1857 e 1862 e a carreira de
Medicina fíxoa en Santiago, remátaa en 1869, ano en que ingresou
na sanidade da Armada, e conseguiu a graduación de capitán.

Os dous vates amigos son fillos dunha etapa histórica
importante. A exclaustración entrou de cheo no que fora vila
monacal, creando unha sociedade laica cunha burguesía empren-
dedora e comercial, convertendo a Celanova nun centro comarcal
ricaz.

Esta sociedade civil, xa liberada do xugo monástico, cubriu
as necesidades materiais da vila, fomentando a aparición de nume-
rosos profesionais cultos: dous médicos, un boticario (José María
Elices, pai de Castor foi o primeiro boticario vilego que non tiña
rango eclesiástico), 4 escribáns (un deles, José María Curros, pai do
noso poeta) e un Rexistro.

Os pais de Castor e Manuel foron dous elementos activos
en Celanova: En 1849, José María Elices e Manuel Casais prepara-
ron unha forte campaña de salubridade pública propondo como

proxectos a instalación dunha cloaca, a construcción dun mata-
doiro e regulando os fatos de porcos na vila.

O 24 de xullo de 1854, ás 5 da tarde, como quedou plas-
mado nunha acta do Concello (recollido por Xosé Luís Méndez
Ferrín e Xosé Benito Reza no libro Celanova da editorial Ir Indo,
Vigo, 1999), José María Curros participou no alzamento armado do
pobo de Celanova, foi elixido por aclamación concelleiro do novo
Concello Constitucional; acompañárono, entre outros, Casais,
Meleiro e Marquina. José María Elices morrera o 18 de xuño, o que
impediu a súa participación cos amigos nesta revolución.

Os pais de Curros e Elices compartiron amizade: José
María Elices e a súa dona, Laureana Rodríguez, foron testemuñas
da voda de José María Curros e Petra Enríquez, acaecida o 31 de
xullo de 1843.

Celso Emilio Ferreiro na biografía que escribiu sobre
Manuel Curros (Edicións Júcar, Madrid, 1976, p. 27) ó falar do seu
bautismo, comentou que os padriños foran dous modestos arte-
sáns da vila e afirmou: 

Curros [o pai] no gustaba del boato y la ostentación ni quería
complicar las cosas buscando gente de pro para que apadrinase a sus
hijos. Tener un hijo era un suceso sin importancia...

Estou de acordo con Carlos Casares cando subliñou que
Celso Emilio Ferreiro na súa obra se apoiara en fontes orais (páxi-
na 15 do libro Curros Enríquez, Editorial Galaxia, Vigo, 1980), o
que fai dubidosas algunhas afirmacións do seu texto aínda que
non lle restan importancia a este. O certo é que da familia Elices
saíron moitos dos padriños e madriñas de bautismo dos irmáns de
Curros; a saber: José María Elices e Laureana Rodríguez fórono de
Laureana Curros, nada en 1845, e de Urbano, en 1847; Eugenio
Elices e a súa irmá Peregrina de Eugenia Curros en 1855;
Laureana Rodríguez e o seu fillo Eugenio Elices de Adolfo Curros
en 1856; e, finalmente, das irmás xemelgas foron madriñas:
Laureana Rodríguez de Sofia Amalia Curros e Nieves Elices de
Elena Curros.

Modesto Fernández González, o economista ourensán que
acadou o posto de delegado de Facenda en Madrid e destacara
como xornalista, escritor, protector de escritores da súa terra, pre-
ferentemente de Curros, promotor do Certame Literario de
Ourense que premiou a obra A Virxe do Cristal en 1877, escribiu
en 1897 unha separata co pseudónimo de Camilo de Cela titulada
Hijos Beneméritos de Galicia - Castor Elices como homenaxe ó poeta
tentando que se fixera unha recompilación da súa obra. Encádrao
dentro de poesía sentimentalista e sobre el aseverou:

Castor Elices fue un poeta como Alberto Camino y Nicomedes
Pastor Díaz, cuyos versos se inspiran en el infortunio, en la
adversidad, en la tristeza de la vida.

Finalmente expresou:

Castor Elices es un escritor que describe, como Curros y
Carvajal, el amor de madre, el amor de los amores, que resume
nuestros encantos, nuestros feitizos, nuestras esperanzas.

De Curros afirmou: 

Poetas hay que cultivan la poesía en sus diversas manifestaciones
como Lamas Carvajal y Curros Enríquez, por la variedad de sus
aptitudes poéticas, sobresaliendo en todos los géneros literarios.

A poesía máis valorada e coñecida de Castor Elices foi a
chamada “As follas secas”, dedicada a súa nai, Laureana Rodríguez.
Manuel Curros en recordo do seu amigo publicouna na Habana,
no número 41 do semanario La Tierra Gallega, do 11 de novembro
de 1894.

Ós dous poetas uníalles o amor polas nais expresado
maxistralmente na súa obra; nembargante, había outro nexo ami-
gable, tamén amoroso: Modesta Méndez Brandón. Se a Curros lle
afectara principalmente na mocidade, para Elices foi a musa da
madurez, producíndolle nese seu espírito romántico un desacougo
vital que o acompañou, mesmo o levou á morte.

Celso Emilio na antedita biografía de Curros falou de
Modesta:

De niño, rondando la adolescencia, tuvo una pasión amorosa
romántica, cuyo recuerdo perduró en su vida:

Era un ángel opreso en las formas
etéreas de un hada:
de sus ojos radiaban, fecundas,
la luz y la gracia (...)

Esta alegría estaba dedicada a la muerte de María Méndez
Brandón, hermana del caballero a quien antes nos referimos como
destinatario de “O xuramento”. Pero estos amores no pueden llamarse
tales sin una grande dosis de literatura por el medio. Marina murió
muy joven y en la memoria del poeta solamente quedó aquel adiós
tembloroso, que con el tiempo había de sublimarse, transformándose
en un amor platónico puramente poético.

Si, antes dixen ben, Modesta e non María ou Marina.
Elisardo López Varela no seu estudio titulado A poesía gale-

ga de Manuel Curros Enríquez (Deputación Provincial da Coruña,
1998, p. 157), falando da Elexía mencionouna como “A la memo-
ria de mi amiga la señorita Modesta Méndez Brandón”; publicouse
en El Heraldo Gallego, Ourense, 1875 e reeditouse en Madrid
Literario, 1877 e La Tierra Gallega, A Habana, 1895. Deste xeito
aclárase a pequena confusión do nome.

Castor Méndez Brandón, irmán da finada, no seu libro
sobre a conferencia “Os meus lurciños” (Imprenta Rojas, Madrid,
1908) que dictou no Ateneo de Madrid sobre cancións galegas, en
referencia a “Un adiós a Mariquiña” de Curros expresou:

Tócale ahora la vez, según el orden establecido al principio, a
“Un adiós a Mariquiña”, de Curros, música de Castro Chané.

Me une una gran amistad con Curros Enríquez. El poeta y yo
tenemos los hermosos recuerdos de la infancia, corriendo y saltando
en idénticos lugares. Nuestras dos santas madres se profesaban en

vida mutuo cariño y sincera amistad; muestras respectivas hermanas,
lo mismo.

Mi pobre hermana, Modesta, que la muerte nos arrebató en la
flor de la juventud, recibió en vida egregio presente del poeta. Una de
las primeras composiciones en castellano, “A Modesta”, así se titula y
viene a ser un himno en honor a las virtudes que adornaban a mi
malograda hermana. 

Castor Elices, en troques, amosou a súa paixón pola amada
durante toda a vida. Modesta, inicialmente, quíxoo, pero, con pos-
terioridade, e quizais convencida pola súa nai, Adela Brandón,
rexeitouno. Esta actitude influíu fortemente no carácter de Elices
prendendo nel pensamentos tormentosos que plasmou na produc-
ción literaria. A nai de Modesta comprendeu, xa tardiamente, o mal
que lle fixera á súa filla alterando as relacións co seu amado, mesmo
trocando a amizade de Modesta e Laureana e Teresa Curros.

No diario manuscrito que Elices comezou en 1869, pouco
antes de saír para Cuba, amosou esas súas angustias. O 2 de
novembro de 1869, escribiu:

Recibí una carta de Modesta, juró no olvidarme ¡Qué dolor tan
grande causan los desengaños en el curso de unos amores! ¡Oh! Por
mucho que me jures, mujer de mi alma, viviré con desconfianza y
zozobra. Una vez, dos veces, mil veces, me has hecho padecer con tus
palabras y tus hechos.

O 8 de decembro de 1878 expresou:

El 13 de agosto de 1869, a las tres de la tarde, recibí cuando
menos lo esperaba, el primer desengaño de Modesta, enseguida
monté a caballo, aún recuerdo que mi pobre madre me dijo ¿a dónde
vas con este calor? A ver a un enfermo, le contesté. Yo no sé a donde
iba, porque mi pobre cabeza era un bomba próxima a estallar.

Llegué maquinalmente y sin darme cuenta hasta la mitad del
camino de Orense ¿Qué iba a hacer? ¿Y Modesta? ¡Quién sabe si era
una broma! Y volví a Celanova. Desde ese día mi cabeza no estuvo en
su centro. Concebí la idea de atentar contra mi vida, pero no tuve
valor (...)

Mis desgraciadas amigas Laureana y Teresa Curros hoy muertas,
sabían si para ello [o suicidio] tenía razón. ¡Cuántas lágrimas les he
hecho derramar! ¡Cuánto han sufrido por mí mil veces por la madre
de Modesta [Adela Brandón] ¡Hoy esa madre comprende el mal que
hizo a sus amigas y a su hija con su conducta intransigente por lo que
respecta a nuestras relaciones!

Esta é unha mostra da unión de Castor Elices coa familia
Curros, expresada nun texto tan íntimo como un diario.

Modesta morreu afogada moi nova, ós 23 anos, nunha
excursión que realizara cuns amigos pola ría de Vigo o 26 de agos-
to de 1875, e na que non participaban nin Elices, daquela atopá-
base na Estación naval de Pollok (Filipinas), nin Curros, que
naqueles intres era redactor de El Imparcial, de Madrid.
Enterrárona no cemiterio vigués de Picacho. Castor escribiu:

Si algun-ha vez rezar vades
á ó cemiterio de Vigo,
xunt´a coba da Modesta
rezade baixo, baixiño.

Xosé Luís Méndez Ferrín nun magnífico artigo titulado “As
perfidias de Modesta” publicado o 1 de xullo de 1985 no xornal
Faro de Vigo fala das relacións de Castor coa súa amada, mesmo
narra aquela galopada angustiosa a Ourense e acusaba a Adela
Brandón de difundir calumnias sobre as relacións entre Elices e
Laureana e Teresa Curros.

Ferrín propuña a creación dunha novela coral de ton
romántico:

Poderíase escribir unha novela romántica ao estilo dos folletíns,
cuxos personaxes principais foran Elices, a súa amada, Modesta,
Laureana e Teresa Curros, as nais de Modesta e Elices, a presencia
lonxana de Curros Enríquez en Madrid ou na Habana, unha fragata
da Armada española, a vila de Celanova vivindo con euforia a gloria
comercial dos anos seguintes ás desamortizacións... 

O final da novela é luctuoso; morreu dona Laureana, a nai
adourada do poeta; morreu a amada do poeta, que según Fernández

Gallego era irmá de Castor e Daniel Méndez Brandón [cousa certa],
morreron as amigas e confidentes do poeta, Laureana e Teresa Curros.
Daquela, Castor Elices abandonou o servicio da mariña de guerra e,
retirado en Celanova, deuse á bebida e faleceu a consecuencia do seu
abuso amargurado e sen esperanzas.

Teresa Curros, morreu en 1876 con 27 anos e Laureana, a
irmá, en 1878, con 31 anos.

Castor Elices faleceu solteiro, en Celanova, o 14 de marzo
de 1886, foi enterrado ó día seguinte no cemiterio de San Verísimo.

Manuel Curros, o benquerido amigo de Elices, vivía en
Madrid no momento do seu óbito; amosou agarimo por el na súa
obra O divino sainete, de 1888, cando di:

¡Benia ós que, despois de feita
A sembra, pechan os ollos
Sin agardal-a coseita,
Que, o fin, éles, son felices
Como vos n’a vosa tomba
Doce Mármol, tenro Elices!...

Xosé Luís Méndez Ferrín, con toda razón, afirmou:

Definiuno o seu conveciño Curros Enríquez cun epíteto que é xa
lugar común entre os comentaristas da literatura galega, o “Tenro
Elices”. Tenro si, pero endexamais “poeta menor”. Aínda que
somentes coñezamos del unha presa de poesías, aquelas que chegaron
a nós ostentan unha grave e melancólica prestancia.

Joaquín de Arévalo, militar compañeiro e amigo de Castor,
escribiu o 19 de marzo de 1886, un artigo-homenaxe no xornal El
Correo Gallego co gallo do seu pasamento. Nel plasmou:

Castor Elices, tan conocido en nuestra población donde contaba
con tantísimos amigos, verdaderos, baja a la tumba a una edad
temprana... El carácter angelical se refleja en su cara. De una rectitud
de conciencia y de ideas poco común le perjudicaba al verterlo en la
balanza de la vida. A Castor le indignaba la injusticia... Elices no tenía
bolsillo, su plata escasa casi siempre, era de sus amigos.

Daquela denótase o paralelismo persoal de Elices e Curros:
eran intransixentes coa inxustiza, á vez que amosan xenerosidade
e desprendemento material en defensa dos amigos e dos febles.

Quero rematar a miña intervención lendo dúas das poesías
que Castor Elices lle dedicou ó seu benquerido Curros, incluídas
no libro da miña autoría, escritas ambas as dúas en 1878, con tres
meses de diferencia, nas que ensina o seu carácter triste, á vez que
amosa tenrura polo seu amigo; tamén lle dedicou unha terceira,
que está datada en 1877 e chámase “El día de difuntos. A mi amigo
Manuel Curros”.

A MI AMIGO MANUEL CURROS

SONETO

De un camarote en el rincón metido
donde espantosa oscuridad, se anida,
pasando estoy las horas de la vida,
que para mí no son más que un gemido.
Ni aún le queda a mi pecho dolorido
grato un recuerdo ya de mi querida
pasada juventud. La maldecida
corona puso en mí del desvalido
tal vez fatalidad. Ah, si aún me queda
otra hiel que apurar ya no la temo
que venga y moriré. Tanta amargura
mi alma resistir quizá no pueda.
Y no quiera llegar hasta el extremo
de tener que labrar mi sepultura.

A bordo de la “Villa de Bilbao” 14 de septiembre de 78.

SR. D. MANUEL CURROS

Manuel de mis entretelas
Curros de mi corazón,
Enríquez del alma mía;
no me marees, por Dios.
¿Qué versos ni que centellas
quieres que, un hombre cual yo,
componga, si solo el nombre
le asuste del Melicón?
¿Qué ha de dar esta cabeza
enorme esponja de alcohol
que no sea un disparate
con mezcla de peleón?
Tú no me quieres, Manolo,
Curros, no seas atroz;

pídeme otra cosa, Enríquez,
otra cosa, versos no.
Que en un hospital y preso,
en esta triste mansión, 
donde las penas devoro
con más paciencia que Job,
las del Parnaso señoras,
tan ... frígilis como son
temen entrar y comprender
que es natural su temor,
pues, la que menos pudiera
coger una ... indigestión.
Con que lo dicho, Manolo,
Curros, no sea atroz,
mira que no sirvo, Enríquez,
para hacer versos guasón.
Déjame, pues en mi cárcel,
a solas con mi dolor,
que si algún día las rejas
se rompen de mi prisión
y mi cabeza recobra
lo que hace tiempo perdió,
ya que no un Silvio Pellico
seré siempre un tal Castor
Elices, de amarga historia,
que sólo la comprendió
Manuel Curros Enríquez
de quien soy admirador
y lo seré mientras viva
con que, Manolito, adiós.

10 diciembre de 78

Dixen.




